
4. gr. 
Á eftir 2. mgr. 27. gr. laganna komi ný mgr., svo hljóðandi: 
Ef sá aðili, sem samkvæmt reglum flokks er ætlað að ákveða framboðslista, eða 

staðfesta framboðslista endanlega, ber fram mótmæli gegn því, að listi sé i framboði 
fyrir flokkinn, skal yfirkjörstjórn úrskurða slíkan lista utan flokka og landskjör- 

stjórn úthluta uppbótarþingsætum í samræmi við það. 

5. gr. 
Á eftir 1. málsl. 2. mgr. 58. gr. laganna komi ný mgr., svo hljóðandi: 
Hreppsnefnd er heimilt, að fengnu samþykki yfirkjörstjórnar, að hafa kjörstað 

utan hreppsfélagsins. 

6. gr. 

Lög þessi öðlast þegar gildi. 

Gjört í Reykjavík, 30. april 1968. 

Ásgeir Ásgeirsson. 
(L. S.) nn 

Jóhann Hafstein. 

LOG 

um åskorunarmål, viðauki vid lög nr. 85 23. júní 1936, 

um meðferð einkamála í héraði. 

Forseti ÍstanDs 
Gjörir kunnugt: Alþingi hefur fallizt á lög þessi og ég staðfest þau með sam- 

bykki mínu: 

1. gr. 
Samkvæmt þessum lögum mega fara fjárkröfur samkvæmt vixlum, tékkum, 

skuldabréfum og öðrum einhliða óskilyrtum skuldaviðurkenningum, svo og mál til 
heimtu peningaskulda, sem stafa af lausafjárkaupum, sbr. lög nr. 39 19. júní 1922, 
enda hafi þá stefnandi staðið við skuldbindingar af sinni hálfu. 

2. gr. 
Stefna í málum þessum skal vera þannig úr garði gerð, að stefndi megi örugg- 

lega sjá, um hvaða kröfur sé um að tefla. 
Í stefnu skal greina: 

1. Nöfn aðilja, stöðu og heimili eða dvalarstað. 
2. Nöfn fyrirsvarsmanna aðilja, ef því er að skipta, stöðu þeirra og heimili eða 

starfstofu. 
Dómkröfur. 
YÝtarlega lýsingu málavaxta. 
Réttarsamband milli aðilja og þau atvik og ástæður, sem stefnandi telur stað- 
festa réttmæti kröfu sinnar. 

6. Dómþing, stað þess og stund, svo og stefnufrest. 

3. gr. 
Stefnu skal vélrita á tvöfalda örk í stærðinni Á 4. 

Eitt eintak stefnunnar skal vera á löggiltum skjalapappíir með spássíu eigi 

minni en 4 em, séð frá kili arkarinnar. 

4. gr. 

Er stefnandi höfðar mál samkvæmt þessum lögum, skal hann snúa sér til 

dómara með stefnu í þríriti, enda sé aðeins einum stefnt. Sé fleiri en einum stefnt, 

skal eintakafjöldi stefnu vera í samræmi við það, hversu mörgum er stefnt. Auk 

stefnu skal stefnandi sýna dómara skjal það, eða ljósrit þess, er hann reisir á 

dómkröfur sínar. 

5. gr. 

Er dómari hefur gengið úr skugga um, að mál megi reka samkvæmt þessum 

lögum, ritar hann eða stimplar á stefnu áskorun til stefnda að greiða stefnanda 

stefnukröfurnar. Dómari er óbundinn af ofangreindu áliti sínu, er hann endanlega 

afgreiðir málið síðar. Áritunin skal innihalda áskorun til stefnda að greiða stefn- 

anda stefnukröfurnar innan tveggja sólarhringa frá stefnubirtingu eða í síðasta 

lagi við þingfestingu málsins, ellegar mæta við þingfestingu og halda uppi lög- 

vörnum, þar eð annars megi hann búast við, að stefnukröfurnar verði gerðar að- 

fararhæfar gagnvart honum. 

6. gr. 

Nú telur dómari, að eigi séu efni til, að mál sæti meðferð samkvæmt lögum 

þessum, skal hann þá synja um áritun á stefnu með rökstuddri bókun í þingbók, 

sé þess krafizt. Þessari ákvörðun dómara verður eigi skotið til Hæstaréttar. 

7. gr. 

Stefnufrestur í þeim málum, er fara samkvæmt þessum lögum, skal vera 

skemmstur 3 sólarhringar. Að öðru leyti skal um stefnufrest og stefnubirtingu 

fara eftir VIII. kafla laga nr. 85 23. júní 1936. 

8. gr. 
Við þingfestingu máls skal stefnandi leggja fram tvö frumrit stefnu, bæði með 

áritun dómara, þar af annað með stefnubirtingarvottorði, og eitt afrit að auki, ásamt 

skjölum þeim, er hann byggir dómkröfur sínar á. 

9. gr. 
Nú heldur stefndi uppi lögvörnum í málinu, og skal málið þá sæta hinni al- 

mennu eða sérstöku meðferð einkamála í héraði, eftir því, sem við á hverju sinni. 
Dómari getur þessa í þingbók. 

10. gr. 
Nú verður útivíst af hálfu stefnda, án þess að haldið sé uppi vörnum, og 

ritar dómari þá eða stimplar, samkvæmt kröfu stefnanda, á frumrit stefnunnar, 
að dómkröfurnar, svo og upphæð málskostnaðar ettir ákvörðun dómara, séu 
aðfararhæfar að liðnum sjö sólarhringum frá birtingu, enda sé málatilbúningi 

stefnunnar í engu áfátt. 

11. gr. 
Nú telur dómari, eftir að hann hefur tekið mál til endanlegrar meðferðar, að 

það fullnægi eigi skilyrðum til að sæta meðferð samkvæmt þessum lögum, og 
skal hann þá víkja málinu til þeirrar meðferðar, er málið á að sæta, með bókun 

í þingbók og geta þar ástæðna til vikningarinnar.

Nú telur dómari, að eigi sé unnt að gera kröfur stefnanda aðfararhæfar óbreytt- 
ar, þar sem sýkna beri að hluta eða í heild, eða frávísa beri að hluta, og skal hann 

þá, á þann hátt, er segir í 1. mgr. þessarar greinar, víkja málinu til venjulegrar 
eða sérstakrar meðferðar einkamála, sbr. þó ákvæði 2. mgr. 13. gr. 

Dómari skal tilkynna stefnanda ákvarðanir þessar. Óheimilt er að skjóta ákvörð- 
un dómara samkvæmt þessari grein til Hæstaréttar. 

12. gr. 
Nú verður dómari þess var, eftir að hann hefur tekið mál til endanlegrar af- 

greiðslu samkvæmt þessum lögum, að því sé svo áfátt, að efnisdómi megi eigi á 
það ljúka, hvorki samkvæmt almennri né sérstakri meðferð, eða stefnufrestur 
hefur verið of skammur, sbr. 7. gr., og skal hann þá vísa máli frá dómi með rök- 
studdri áritun á bæði frumrit stefnunnar. 

13. gr. 
Dómari skal byggja efnisúrlausn í málum samkvæmt þessum lögum á stað- 

hæfingum stefnanda í stefnu um málsatvik, enda fái þær staðhæfingar samrýmzt 
málatilbúnaði hans og fari eigi í bága við þekktar staðreyndir. 

Dómari getur í efnisúrlausn sinni breytt augljósum villum í stefnu til samræmis 
við skjöl þau, er stefnandi byggir mál sitt á. 

14. gr. 
Áritun dómara á stefnu um frávísun eða aðfararhæfi hefur sama gildi og dóm- 

ur í einkamálum. Áfrýjun á málum þessum frestar eigi aðför. 

15. gr. 
Eigi er heimilt að láta mál sæta meðferð samkvæmt þessum lögum, ef birta 

þarf stefnu erlendis eða í opinberu blaði. 

16. gr. 
Mál þessi skal ekki leggja fyrir sáttanefnd. 

17. gr. 
Að öðru leyti en nú hefur verið rakið skulu mál samkvæmt þessum lögum 

fara eftir gildandi reglum réttarfarslaga. 

18. gr. 
Lög þessi öðlast gildi 1. ágúst 1968. 

Gjört að Bessastöðum, 1. mai 1968. 

Ásgeir Ásgeirsson. 
(L. S.) 

Jóhann Hafstein.


